
Na osnovu mišljenja Ministarstva 
za obrazovanje, nauku, kulturu, sport 

i informisanje Vlade TK broj
10/1-452-25-2/98 od 28. 08. 1998. god., 

list „Lovac“ oslobođen je dijela 
poreza na promet

Lovac
List Saveza lovačkih društava

Tuzlanskog kantona

Dani Saveza 
lovačkih društava Tuzlanskog kantona

Upravni odbor SLD TK je donio 

Zaključak da će se nedodjeljene 

nagrade iz fonda nagradne igre 

s ovogodišnjih Dana Saveza LD 

TK prenijeti u fond nagrada za 

sljedeću godinu, čime će fond 

nagrada biti uvečan. Takođe, 

UO SLD TK je donio Odluku 

da će se manifestacija Dani SLD 

TK 2020. održati u Srebreniku.

Povodom 24. godine postojanja i uspješnog rada SLD TK, održana 
je manifestacija Dani Saveza lovačkih društava TK, 7. septembra, 
u Sprečkoj dolini, na području LD „Spreča” Kalesija, uz aktivno 

učešće oko 2000 lovaca i gostiju, ljubitelja prirode, lova i lovačkog 
druženja. Organizator lovačke manifestacije je bio SLD TK, generalni 
pokrovitelj Vlada TK, medijski pokrovitelj Televizija TK, sufinansijer 
Turistička zajednica TK, Grad Tuzla i Općina Kalesija. Donatori su 
bili: „Izgradnja“ Teočak, Mesna industrija „Menprom“ d.o.o., Rikošet“ 
d.o.o., Fazanerija „Posavina“, „Tetrijeb“ d.o.o., Izrada suvenira, poklona 
i priznanja „Eurofer“, d.o.o. „Megalit“ Banovići, „Glota-lov“ Arizona, 
„Zux-4“ Kalesija i „Munja-auto“ Caparde.

Nakon svečanog defilea, postrojavanja i predstavljanja svih 13 lovačkih 
društava TK, Dane Saveza je otvorio Mustajbašić Sead, zamjenik premijera 
Vlade Tuzlanskog kantona. Potom su se prisutnima obratili, Kurtić Enver, 
predsjednik LD „Spreča” Kalesija, Džafić Enver, načelnik Općine Kalesija 
i Alić Mensur, predsjednik SLD TK.

Poslije obraćanja gostiju i domaćina, dodijeljena su lovčaka priznanja 
i odlikovanja: Lovačka plaketa SLD TK - Vladi TK i Šakić Mustafi, 

ministru Ministarstva za poljoprivredu, vodoprivredu 
i šumarstvo TK i lovačko priznanje počasni član 
SLD TK – Kurtić Enveru, predsjedniku LD „Spreča” 
Kalesija. 

Tokom manifestacije je održana lovačka kotlićijada, 
redovna smotra i revija lovačkih pasa, takmičenje u 
navlačenju konopca i izložba lovačkih trofeja

Prema ocjeni stručnog žirija najbolji lovački kotlić 
je napravila ekipa LD „Spreča“ Kalesija, drugo mjesto 
je pripalo ekipi LD „Srndać“ Gračanica i treće mjesto 
je zauzela ekipa LD „Tuzla“ Tuzla.

Na redovnoj smotri i reviji lovačkih pasa 
učestvovalo je oko 60 pasa iz svih lovačkih društava 
TK. Sudili su Nikić Anto (Tuzla), Jahić Halil (Kalesija) 
i Mehanović Faruk (Čelić). Prema ocjeni kinoloških 
sudija poredak za najljepšeg psa revije je je sljedeći 
1. Posavski gonič, ženka, vl. Malkočević Sanel, LD 

„Tuzla“ Tuzla, 2. Crnogorski planinski gonič, mužjak, 
vl. Čamdžić Mujo, LD „Spreča” Kalesija i 3. Njemački 
kratkodlaki ptičar, mužjak, vl. Terzić Nermin, LD 
„Srndać” Gračanica.

U atraktivnom i uzbudljivom takmičenju u 
navlačenju konopca, u kojem je učestvovalo 13 
lovačkih društava TK i u kojem je svaka ekipa imala 
po osam članova, poredak je sljedeći: 1. LD „Husić 
Mustafa Čelić“ Sapna, 2. LD „Srndać“ Gračanica i 3. 
LD „Sokolina“ Kladanj. Sudili su profesori tjelesnog 
odgoja iz Kalesije: Malović Mensur i Bukvarević Izet. 

Po završetku svih takmičenja, druženje je 
nastavljeno uz lovački gulaš, kojeg je pripremila 
Mesna industrija „Menprom“, za sve lovce i goste, uz 
raznovrstan zabavni program i muziku uživo.

					     Selver Pirić
					     Sekretar SLD TK

Sastanak sa resornim ministrom

U kabinetu Ministarstva poljoprivrede, 
vodoprivrede i šumarstva TK održan je 
sastanak između resornog ministra Šakić 

Mustafe, predsjednika SLD TK Alić Mensura i svih 
predsjednika lovačkih društava, članica Saveza 
LD TK. Potpisani su ugovori između svih članica i 
Ministarstva o prenosu sredstava izdvojenih na ime 
koncesija za zakup sportsko-privrednih lovišta, u 
ukupnom iznosu od preko 27.000 KM. Iskorištena 
je prilika da se ministar upozna sa stanjem i 

problematikom lovstva u Tuzlanskom kantonu, kao 
i načinom na koji se lovišta u TK mogu obogatiti sa 
zečijom divljači, čija je brojnost posljednjih nekoliko 
godina u stalnom opadanju pa je i akcenat Saveza da 
se ovoj lovnoj populaciji posveti posebna pažnja u 
smislu povećanja jedinki u lovištima kojima gazduju 
članice SLD TK.

					     Selver Pirić
					     Sekretar SLD TK

Redovne kinološke manifestacije

U sklopu svojih raznovrsnih aktivnosti Savjet 
za lovnu kinologiju SLD TK je organizovalo 
15 kinoloških manifestacija (smotri, revija 

i ispita prirodnih osobina) na osnovu potpisanog 
ugovora o članstvu i saradnji između BKS i SLD TK 
za 2019. godinu. U sklopu ispita urođenih osobina u 
radu lovnih pasa, održan je jedan ispit za pse ptičare 
i dva u radu na divlju svinju. Ispit je položilo oko 
40, a pozitivno je ocijenjeno oko 300 lovnih pasa. U 
priplodu, na nivou Saveza LD TK, oštenjeno je oko 
500 štenadi.

					     Selver Pirić
					     Sekretar SLD TK

Neke od aktivnosti
Lovačkog društva „Sokolina“ Kladanj

Unos muflonske divljači

Jedna od najznačajnijih aktivnosti LD 
„Sokolina“ Kladanj  u ovoj godini je bila 

unošenje muflonske divljači iz uzgajališta 
u Dublju. U lovište Društva je pušteno 
sedam grla muflonske divljači, pet ženki i 
dva mužjaka. Organizacijom i akcijom je 
rukovodio predsjednik Senad Selimbašić 
sa Stručnom službom i uz pomoć  lovaca 
Sekcije „Starič“. Muflonska divljač je unesena 
u Lovište u predjelu lovišta Gornji prisoji, 
iznad naseljenog mjesta Ravne. Stalni nadzor, 
praćenje ponašanja muflonske divljači i 
njihovu prihranu, obavljat će Lovočuvarska 
služba Društva

Stalna prihrana 
divljači

Lovci LD „Sokolina“ 
Kladanj su 

veoma angažovani 
u aktivnostima 
prihrane divljači. Vrši 
se redovno iznošenje 
soli po sekcijama 
i stalna dopuna 
zrnastom hranom 
automatskih hranilica 
koje su raspoređene po 

sekcijama. Društvo je za ovu sezonu izvršilo 
nabavku soli i zrnaste hrane, ali i pored 
toga lovci iz vlastitih sredstava nabavljaju 
zrnastu i drugu hranu i iznose u lovište.

Izgradnja visokih čeka

Lovci Sekcije „Tarevo“, na čelu sa njenim 
predsjednikom Vejzović Isajbegom, 

izradili dvije visoke čeke u dijelu lovišta 
Stanovi i Bara .

Izgradnja lovačke kolibe

Lovci Sekcije „Tuholj“ su svoje aktivnosti 
usmjerili na izgradnju lovačke kolibe na 

mjestu zvanom Vrh, iznad sela Pauč. Ista 
Sekcija je pokrenula aktivnosti na izgradnji 
lovačke nadstrešnice u Papali.  

Izgradnja objekta za drva i lovačke kolibe

Lovci Sekcije „Kladanj“ su svoje aktivnosti 
izvodili na izgradnji objekta za drva u 

sklopu lovačke kuće „Javorak“ i završavali 
radove na lovačkoj kolibi u Stanišićima, a 
pokrenuli su aktivnost na izgradnji još jedne 
lovačke kuće u rejonu Mladova.

Skcija „Tuholj“ dva vepra

Sredinom novembra, u ranim jutarnjim 
satima, u rejonu Brdijelji, lovci LS 

„Tuholj“ su imali uspješan lov na divlju 
svinju. Dobrom organizacijom Softić 
Ramiza, predsjednika sekcije i Šarić Amela, 
grupovođe, odstrijeljena su dva odrasla 

vepra, svaki težak preko120 kg. Sretni i 
spretni strijelci su Halilović Aner i Softić 
Nedžad, a uspjeh bi izostao bez vrsnih i 
iskusnih hajkača Softić Ramiza, Šarić Suada, 
Muhić Damira i poletarca Muhić Denisa.

			   Aner Halilović
			   Sekretar LD „Sokolina“ Kladanj

U lovištu Munjača, gdje tokom 
cijele godine lovci LD HMČ vrše 
prihranu, uzgoj i čuvaju divljač, 

padaju kapitalni primjerci crne divljači. 

 Početkom novembra, na istočnim 
padinama  Majevice, lovci Grupe „Goduš“ 
uz pomoć svojih ljubimaca, započeli su 
lovnu sezonu na crnu divljač odstrjelom 
kapitalnog primjerka vepra. Istovremeno 
pucajući strijelci su bili Ramić Ismet i 
Jusić Enver Ismet je i ranije imao uspjeha 
na vepra, dok je  Enveru to prvi odstrjel 
divlje svinje. Na drugoj fotografiji su 
zajedno lovci iz grupa „Goduš“ i „Sapna“.

Kapitalcu su se veselili i lovci Grupe 
„Šarci“ a strijelac je Alić Ibrahim.

I lovci Grupe „Kobilići“ su 
odstrijelili kapitalnog grdosiju. Oštro 
oko je imao Smajlović Hazim.

A.O.

Lovačko društvo „Husić Mustafa Čektalo” Sapna

Prihrana i uzgoj daju kapitalce

Lovačko društvo „Husić 
Mustafa Čektalo“ Sapna

Ima srneće, ima crne, a 
ima i fazanske divljači

U lovište LD HMČ Sapna i ove kao i tokom proteklih 
godina, puštano je matično jato fazana, ovaj put 200 
jedinki fazanske divljači u omjeru 3/1 u korist koka. 

Deset fazana je poklonila fazanerija „Posavina“. Već se čuje 
lovačka besjeda: vidio sam starog pijetla, vidio sam na hranilici 
koku sa pilićima. Dakle, pored toga što je LD HMČ Sapna mnogo 
postiglo na širenju autothone srneće i crne divljači u lovištu, 
evo i fazanska divljač je na određenim površinama dostigla 
zadovoljavajuće brojno stanje.

A.O.

Lovačko društvo „Husić 
Mustafa Čektalo“ Sapna

Dopuna hranilica prije zime

Lovci LD HMČ Sapna su i ove godine dopunili hranilišta 
prije sniježnih padavina. Dubok snjeg otežava kretanje 
divlači i dovodi do ozlijeda, osobito kod srneće divljači. 

Oskudica hrane može dovesti do značajnog gubitka i neželjenih 
posljedica te su lovci na vrijeme napunili hranilišta kukuruzom 
za crnu i fazansku a sijenom za srneću divljač.

Ibro Memić

Lovačko društvo „Husić 
Mustafa Čektalo“ Sapna
Ocjena lovnih pasa

Kao i prethodnih tako i ove godine LD HMČ Sapna je 
održalo ocjenu lovnih pasa. Ocjenjivao je kinološki sudija 
Mehanović Faruk uz asistenciju sekretara Saveza LD TK 

Pirić Selvera. Ocjenjeno je oko trideset lovačkih pomoćnika.
Ibro Memić

Lovačko društvo „Husić 
Mustafa Čektalo“ Sapna

Dva vepra u rejonu Čaira

Sedamnaesti novmbar je bio uspješan lovni dan na crnu 
divljač za Grupu „Sapna 1“, kao i za strijelce Spahić 
Mersudina i Redžić Rizvu, koji su odstrijelili po jednog 

vepra u rejonu Čaira.
Ibro Memić

Neke od aktivnosti
Lovačkog društva „Srndać“ Gračanica

Unos fazanske divljači

Posljednjeg dana avgusta LD „Srndać“ Gračanica 
je unijelo i pustilo u lovište 900 fazanskih pilića: 

300 pilića u starosti od 14 sedmica i 600 pilića u 
starosti od 12 sedmica, kupljenih fazaneriji „Posavina“ 
d.o.o. Posavska Mahala u Odžaku. Fazanski pilići su 
dodijeljeni svim sekcijama, srazmjerno broju njihovih 
članova. Lovci LS „Gračanica I“, pored dobijenih, 
svojim sredstvima su kupili još 100 fazanskih pilića u 
starosti od 5 sedmica i pustili ih u svoje prihvatilište 
za fazanske piliće. Prije unosa i ispuštanja fazana u 

Dan lovaca opštine Gračanica

U drugoj polovini septembra, LD „Srndać“ je 
proslavilo Dan lovaca opštine Gračanica. Tim 

povodom svečano je otvorena i stavljena u funkciju 
novoizgrađena lovačka kuća u LS „Piskavica“. Lovačku 
kuću su otvorili Huskanović Faruk, predsjednik 
Društva i Helić Nusret, gradonačelnik Gračanice. 
Izgradili su je vlastitim radom i sredstvima članovi 
Sekcije „Piskavica“, uz pomoć Društva (10.000,00 KM), 
Opštine Gračanica (1.000,00 KM) i donatora. Ukupno 
je uloženo oko 32000,00 KM. Na ovoj manifestaciji 
su zaslužnim lovcima uručena lovačka priznanja i 
odlikovanja, koja im je, na prijedlog Društva, dodijelio 
Savez LD TK.

Lovačke plakete su dobili: Ahmić Muharem, Huskić 
Sejdo, Džafić Bakir, Omerović Senad, Okanović 
Hamzalija, Sulejmanović Faik i Smajlović Senid.

Lovačke srebrene značke su dobili: Subašić Senad, 
Halilović Halil, Hasinović Ahmet, Alić Nermin, 
Subašić Enver, Jašarević Armin, Ibrišević Edin, Nurić 
Suad, Čorbić Selmir, Nurkić Edin, Šerbečić Izet, Mekić 
Samir, Omerčić Hasan, Mahmutović Haris, Džafić 
Bešlaga, Okanović Safet, Džambo Mujo, Pašalić Mirzet, 
Ćorić Hasib, Gadžić Kadil, Zekić Midhat, Hodžić 
Sadmir, Mujić Safet, Omerčić Samir i Devedžić Elvir.

Hasančević Mejfudin, lovočuvar. Sve je protekao u 
najboljem redu i poštivanju lovne discipline. Jednog 
fazana je odstrijelio Ćorić Hasan, počasni lovac iz LS 
„Piskavica“. Po završetku lova je upriličen zajednički 
ručak u prostorijama prelijepe i funkcionalne lovačke 
kuće LS „Doborovci“ u Serhatlijama.

lovište Šamunica, članovi svih 19 sekcija su izveli akcije 
čišćenja lovišta od štetočina, kao što su psi i mačke 
lutalice, lisice, kune, lasice i slično. U projekt je Društvo 
uložilo 11.700,00 KM, a cilj projekta da se popuni 

kapacitet lovišta i uzgoji najkvalitetnija divljač. Inače, 
Društvo svake godine unosi i pušta fazane u lovište, jer 
je fazan jedna od najinteresantnijih vrsta lovne pernate 
divljači, a stanišni uslovi lovišta Šamunica su idealni 
za uspješan opstanak, razvoj i reprodukciju fazanske 
divljači.

Lovačke bronzane značke su dobili: Šabić Jakub, 
Nurikić Sead, Fatmić Kemal, Mrkonjić Ramo, 
Osmanović Vehid, Karić Nedžad, Ahmetašević 
Emir, Jahić Admir, Okanović Mirza, Aljić Bedim, 
Omerašević Nusret, Devedžić Edin, Ahmetašević 
Mersed, Dizdarević halid, Spahić Suljo, Krajinović 
Nihad, Avdić Edis, Muratović Muhamed, Mujkić 
Osman, Širbegović Nermin i Kulović Džemal.

Nabavka automatskih hranilica za zrnastu hranu

Zbog atraktivnosti lova crne i smanjenja pritiska 
na odstrjel srneće divljači, LD „Srndać“ je osjetilo 

potrebu i korist povećanja brojnosti divlje svinje 
sa stanovišta lovnog gazdovanja pa je realizovalo 

projekt nabavke automatskih 
hranilica za zrnastu hranu.  
Postavljane su u sve dijelove 
lovišta, posebno u prirodna 
staništa divljih svinja, čija je 
brojnost načelno smanjena. 
Ova lovnouzgojna sredstva, 
namjenjena za prihranjivanje 
divljih svinja zimi, imaju 
svrhu da crna divljač opstane 
i ne napusti ova staništa, jer 
je jedna od najatraktivnijih 
vrsta krupne divljači u lovištu 
Šamunica. Isto tako, dovoljno 
zrnaste hrane u hranilicama 

će divlju svinju odvrati od poljoprivrednih kultura 
mještana ovog kraja. Automatske hranilice obezbjeđuju 
zaštitu hrane od kvarenja i 
propadanja, a omogućuju 
ravnomjerno i vremenom 
ograničeno izbacivanje zrnaste 
hrane. Još četiri automatske 
hranilice za zrnastu hranu će 
se postaviti u lovište Šamunica 
na obroncima Trebave, jer je taj 
lokalitet prirodno stanište divljih 
svinja i ima idealne uslove za 
njen uspješan opstanak, razvoj i 
reprodukciju. 

Tajib Omerović

Lovačke zlatne značke su dobili: Zelenkić 
Mehmed, Šehić Osman, Karić Suljo, Alić Mevludin, 
Aljić Ramo, Hodžić Refik, Kakeš Ešef, Grbić Avdo, 
Imamović Muharem, Delić Husein, Mehanović Suljo, 
Husejnović Sifet, Čorbić Hrusto, Halidović Adem, 
Zuhrić Jusuf, Džinić Jasim, Kahvedžić Suljo, Fatmić 
Ramo, Šerbečić Zikrija, Ibrić Mustafa, Topčagić Almir, 
Pašalić Sevdalija, Hrvić Sadik, Mujkić Vehid, Alić 
Ismet, Bećirović Hajrudin, Ahmeljić Ramiz, Husić 
Mehmedalija, Osmičević Hamza i Karić Nasmer.

Diplomu počasnog lovca su dobili: Helić Nusret, 
Šaković Senahid, Mujkić Ševko, Hajrulahović Rasim, 
Čorbić Osman, Džinić Atif, Džaferović Adem, Muftić 
Adem, Nurić Ševal, Hadžiaganović Asim, Jašarević 
Suad, Gazibegović Midhat, Kruškić Muharem, Okić 
Zaim, Imamović Salih, Džinić Abdurahman, Brkić 
Fikret, Mustafić Fadil, Fatmić Hajrija, Nuhanović 
Muharem i Alić Hamdija.

Pored svečanog dijela Dan lovaca opštine Gračanica 
je obilježen i raznim sportskim takmičenjima i 
zajedničkim ručkom.

Lov za počasne lovce

U povodu otvaranja lova na zečeve, fazane, divlje 
svinje, lisice, divlje mačke i kune, LD „Srndać“ 

je upriličilo tradicionalan lov za počasne lovce. Od 
85 počasnih lovaca Društva, lovu je prisustvovalo 45. 
Razlog nedolaska ostalih je poodmakla životna dob 
i bolest. Naravno da je odstrjel bio u drugom planu 
naspram druženja, razmjene dugogodišnjih lovačkih 
iskustava, prepričavanje dosjetki i viceva. Lovom 
su rukovodili Jašarević Armin, glavni lovovođa i 

Piše: Selver Pirić 

Na prepelicu i divlju patku

Nakon završetka lova na srneću divljač 
počeo je lov na prepelicu i divlju patku. 

Neke aktivnosti
Lovačkog društva „Tuzla“ Tuzla

U organizaciji Upravnog odbora LD 
„Vjetrenik-Šibošnica“ Čelić, krajem 

avgusta je upriličen lov za počasne članove 
Društva. Okupljenim lovcima, ispred 
lovačkog doma u Šibošnici, pozdravnim 
govorom se obratio Mehanović Faruk, 
predsjednik Društva, zaželivši im dobro 
zdravlje, uspjeh i sreću u životu i lovu, 
naglasivši da je ovaj lov samo jedan vid 
aktivnosti koje Upravni odbor poduzima 
prema svojim najstarijim lovcima. Počasne 
lovce su na čeke, u lovištu kojim gazduju 

prepelica na lokalitetu Zadružna polja kod G. 
Tuzle, a u oktobru su lovci LS „G. Tuzla“ bili 
uspješni u lovu na sitnu divljač na lokalitetu 
Žagar. 

Oteo lane od pasa lutalica

Ćehajić Zehrudin, 
pomoćni lovočuvar 

LS „Šićki Brod“, u 
redovnom obilasku 
lovnih terena, uspio je 
oteti lane od razjarenih 
pasa lutalica. Nažalost, 
usljed teških rana lane 
nije preživjelo.

Lov na crnu divljač

Sredinom novembra 
otpočeo je dugo 

očekivani atraktivan lov 
na divlje svinje. Kao i 
prethodnih godina ovaj 

Lovačko društvo „Vjetrenik-Šibošnica“ Čelić

Lov i druženje počasnih lovaca

lov se odvija na pet lovnih terena, čime je 
gotovo u cijelosti obuhvaćen prostor Majevice 
u sklopu lovišta LD „Tuzla“. I ove godine su 
lovne grupe imale uspjeha na otvaranju lovne 
sezone na crnu divljač pa je to pokazatelj 
da ovakav vid lova daje velike rezultate, a 
sve u dogovoru sa lovačkim društvima koja 
gazduju lovištima na Majevici (Tuzla, Lopare, 
Čelić i Srebrenik). Na fotografiji je grupa 
lovaca sa lovne dozvole br. 3, koja obuhvata 
teren od Kapljevca do Modrašnice i puta za 
Lopare, gdje je grupovođa Ribić Dževad. 

sekcije „Šibošnica“ i „Humci“, rasporedili 
Knežević Miro i Bašić Elvir, predsjednici tih 
sekcija. Smajić Ibrahim je pucao na jednog 
srndaća ali nije imao sreće da ga pogodi. Iako 
je odstrjel izostao ovaj lov će ostati u sjećanju 
svih zbog druženja u prirodi i lovačkom 
domu nakon lova, gdje se svima obratio 
Smajić Ibrahim, zahvalivši se na izvrsnoj 
organizaciji lova i veselom druženju iskusnih 
lovaca, među kojima su neki „zakoračili“ u 
osmu i devetu deceniju života.

Hazim Mujkić

Uspjeh u ovom atraktivnom lovu, osim 
spretnosti lovaca, uveliko zavisi od lovačkih 
pomoćnika koji pronalaze, markiraju i 
aportiraju divljač pa je lako uočljivo koliko je 
koji lovac vježbao sa svojim psom ptičarom. 
Lovci LD „Tuzla“ odstrijelili su preko 20 

Kod bratimljenih lovaca iz Janje

Početkom novembra, članovi LD „Toplica“ Živinice 
su učestvovali u zajedničkom lovu fazanske 

divljači kod bratimljenog LU „Podrinje“ Janja. Lov, 
druženje je bilo na zavidnom nivou. Poletarac LD 
„Toplica“ i strijelac u ovom lovu, Kamenjaković Emir 
je oduševljen druženjem lovaca i načinom lova. U 

Neke aktivnosti
Lovačkog društva „Toplica“ Živinice

narednom periodu lovci iz Janje će biti gosti kolega 
iz Živinica u lovu na vepra.

Sekcija „Gračanica“ jednog vepra

Treći novemabr lovci Sekcije „Gračanica“ dan su 
proveli u lovu na vepra na lokalitetu Bišina., a 

s setan i spretan strijelac je bio Nukić Šekib. Na 
fotografiji je pored ulova sa svojim kolegama i 
ponosnim ocem Bećirom, počasnim članom Društva. 

Sekcija „Đurđevik“ dva vepra

Početkom novembra lovci Sekcije „Đurđevik“ su 
bili uspješni u lovu na vepra u rejonu Kotornica, 

tačnije Markovac. Ulovili su dva vepra, a strijelci su 
bili Nukić Kasim i Goletić Fahrudin.

Dva vepra jednim metkom

Krajem novembra, na lolaciji Vozuća, u 
redovnom lovu na crnu divljač, član Sekcije 

„Svojat Bašigovci“, Konjević Hajrudin je odstrijelio 
dva vepra. Bili su jedan uz drugog pa slučajno ili ne 

Lov nije samo odstrjel

Krajem oktobra lovci Sekcije „Svojat Bašigovci“ 
su uživali u lovu na crnu divljač. Ni nakon dvije 

hajke nisu imali odstrejla, ali je veselo druženje do 
kasno u noć nadomjestilo lošu lovačku sreću. 

oba su pala od jednog metka. Teško zrno iz njegovog 
novog oružja je imalo takvo dejstvo jer su oba vepra 
pogođena u vitalne organe.

Huska Konjević

Lovačko društvo „Vjetrenik-Šibošnica“ Čelić

Zaustavimo neodgovorne lovce i krivolovce

Lovačko društvo „Vjetrenik-Šibošnica“ Čelić je veoma 
efikasno u suzbijanju krivolova i lovokrađe, ali su se u 

posljednje vrijeme ponovo aktivirali krivolovci i „lovci“ pa je 
neophodan zajednički napor na nivou Saveza LD TK kako bi 

se zaustavili i kaznili svi oni 
koji pustoše naša lovišta. 
Posljednji primjeri te vrste 
pošasti su u lovištima sekcija 
„Šibošnica“ i „Ratkovići“. 
U LS „Šibošnica“ lovočuvar 
je našao srnu ugušenu 
omčom od žice. Obavijestio 
je Policijsku stanicu Čelić 

čiji su predstavnici izvršili 
uviđaj. U blizini uginule 
srne su našli još šest zamki 
od žičanih omči. Policajci 
su sve fotodokumentovali i 
na drugi način evidentirali, 
na osnovu čega će poduzeti 
radnje da pronađu izvršitellje 
ovog gnusnog čina. U LS 
„Ratkovići“, prilikom lova na 
fazane, lovočuvar je našao 
ranjeno lane. Uviđajem je 
utvrđeno da je pogođeno iz 
sačmarice, jer su u utrobi laneta bila dva zrna sačme kalibra 9 
mm. I ovo nedjelo je fotodokumentovano i uz pisani izvještaj 
dostavljeno disciplinskom tužiocu Društva. Samo zajednički, 
uz dosljednu primjenu Zakona o lovstvu i pratećih pravilnika, 
možemo otkriti i kazniti počinitelje i spriječiti krivolov i 
lovokrađu, ali i uz stalnu i raznovrsnu edukaciju  lovaca i ostalih 
građana.

Hazim Mujkić

Lovačko društvo „Vjetrenik-Šibošnica“ Čelić

Još jedna hranilica

Lovačko društvo „Vjetrenik-Šibošnica“ Čelić je bogatije za 
još jednu hranilicu za divljač. Postavljena je u dijelu lovišta 

zvano Perivoj, u akciji nekoliko 
članova Sekcije „Humci“ a 
koju je predvodio Mehanović 
Faruk, predsjednik Društva. 
Mjesto na kojem su je postavili 
je stanište srneće i crne divljači. 
Istog dana su je kukuruzom 
napunili dva veoma aktivna 
lovca, Dervišević Hajrudin 
i Fejzić Enver, lovovođa LS 
„Humci“, a potom su napunili 
još dvije automatske hranilice. 
U lovištu kojim gazduje LD 
„Vjetrenik-Šibošnica“ do sada 
je postavljeno devet automatskih hranilica i svaka je opravdala 
svoju svrhu.

Hazim MujkićUlov
LS „Svojat Bašigovci”

u lovištu Klade

Sekcija „Vukovije“

Sekcija „Vukovije“ ima 52 člana i sastavljena je od četiri velike 
grupe. Ima devet počasnih članova koji su i dalje veoma 

aktivni. Sekcija graniči sa lovackim društvima Živinica, Tuzle 
i Sapna a komšijski odnosi su na zavidnom nivou. Istinska 

ljubav prema prirodi i lovu 
dala je i rezultate u zoni 
odgovornosti ove Sekcije. 
Kako istće njen predsjednik 
Valjevac Ismet, u Sprečkom 
polju je izgradena velika 
lovačka kuća za potrebe 
lovaca ali i zaljubljenika u 
prirodu, izgrađene su tri 
visoke čeke, postavljene 
su automatske hranilice 

i izgradena su mnogobrojna solila za divljač, a preovladava 
zečija i fazanaska s obzirom na pretežno ravničarski teren, 
mada ima i srneće. Lovci LS „Vukovije“ i ovu lovnu sezonu 
su spremno dočekali pa su pripremili kukuruz i so za zimsku 
prihranu divljači. Planirana je i izgradnja još visokih čeka 
u Sprečkom polju kako bi se kvalitet lova srneće divljači 
podigao na viši nivo a i osigurala veća sigurnost lovaca jer se 
radi o ravničarskom terenu. U dijelu Munjače, na obroncima 
Majevice, lovci  Sekcije su  izgradili i nadstrešnicu sa stolom. 

Iskustvom nadmudrio šakala

Član LS „Memići“, Mehmedović I. Safet, lovac je od 1989. 
godine. Za zasluge i doprinos u razvoju kalesijskog lovstva 

nagraden je mnogim priznanjima, a kruna svega je diploma 
počasnog člana. U svojoj bogatoj lovačkoj karijeri Safet je 
ulovio razne vrste divljači, a najdraži mu je šakal odstrijeljen 
početkom novembra na padinama Pandurice, na lokalitetu 
Bara U prvi tren je pomislio da je pas, ali je dugogodišnje 
iskustvo bilo presudno pa je preciznim hicem Safet uklonio još 
jednog štetočinu iz lovišta. 

Neke aktivnosti
Lovačkog društva „Spreča“ Kalesija

Vrijedni donator

Počasni lovac Selmanović Hakija, lovac LS „Kalesija“, primjer 
kako se voli priroda i posštuje divljač. Za potrebe Sekcije 

Hakija je sa sinovima Hajrudinom, Jusufom i Osmanom,  kao 
i rođakom Mehmedom, donirao 5 tona kukuruza za zimsku 
prihranu divljači. Prvi je u svim akcijama, a brojna hranilišta 
solila i drugi lovno-tehnički objekti su izgrađeni zahvaljujući 
ovom izuzetnom lovcu i čovjeku. Ljubav prema lovu prenio 

je i na sinove pa njegov plemeniti karakter lovačka etika krasi 
cijelu ovu lovačku porodicu. Za doprinos razvoju lovstva su 
nagradeni su mnogim lovačkim priznanjima. 

Čuvari Majevice

Najsjeverniji dio općine Kalesija pripada naselju Seljublje po 
kome i lovačka sekcija u ovom mjestu nosi ime. U Kalesiji 

su od vajkada važili za dobre i vrijedne domaćine i jedne od 
najboljih lovaca. Mnoge zanimljive lovačke priče se vezane za 
odvažne Seljupce, a izuzetni su i po tome što su dali značajan 
doprinos u odbrani BiH tokom posljednjeg odbrambenog rata. 
Sekcija „Seljublje“ ima 45 članova od čega je 10 počasnih. U 
njenoj zoni odgovornosti su izgrađeni brojni lovno-tehnicki 
objekti, od lovačke kuće, visokih čeka, mnoštva hranilica i solila. 
Predsjednik sekcije je Mujkanović Dževad, sekretar Smajić Ferid 
a lovovođa Smajić Emir. U zoni kojom oni upravljaju lovištem 
disciplina je na zavidnom nivou, redovno se vrši iznošenje 
kukuruza i soli za zimsku prihranu pa je briga o divljači prioritet. 
U narednom periodu su planirali da gredom Majevice postave 
još automatskih hranilica i izgrade visoke čeke. U domu kulture 
u Seljublju su izgradili spomen sobu u znak  sjećanja na lovce 
koji su dali živote za odbranu domovine. Lovačka kuća nosi ime 
po tim hrabrim lovcima: Mujkanović Džemil zv. Kemo i Smajić 
Rašid zv. Hujdur. Ko je bio biće, a ko nije nikad neće, bili su i 
ostali najbolji kalesijski lovci. 			 

Damir Huremović

Klasifikacija FCI: Grupa VI (goniči,tragači po krvi i srodne 
rase), broj standarda 20.

Historijski pregled: Porijeklom iz Ariježa, nastao je 
ukrštanjem francuskog psa boje opeke sa običnim psom, 
vjerovatno malim plavim gaskonjskim goničem ili malim 
gaskonjsko-sentanžujskim goničem. 

Upotreba: Koristi se za lov odstjrelom i hajke. Srednja 
veličina i lakoća čine ga dragocjenim pomoćnikom koji je sam, 
ili u čoporu, sposoban da lako savladava teške terene. Omiljen 
mu je lov na zečeve, ali je i vrlo koristan u traganju za srnama i 
divljim svinjama.

Opći izgled: Vitak, elegantan i otmjen pas srednje veličine.
Ponašanje: Zahvaljujući svom porijeklu, izuzetno je 

dobar gonič koji obavlja svoje zadatke s mnogo inicijative i 
preduzimljivosti. Dobro je građen i brz je u svojim potjerama.

Karakter: Veseo i druželjubiv, lako se vaspitava.
Lobanja: Gledano od naprijed, blago ispupčena i ne mnogo 

široka, s blago naznačenom potiljnom kvrgom. Gledano odozgo, 
zadnji dio lobanje je slabo naglašenog zašiljenog oblika. Čelo 
popunjeno, nadočne arkade slabo označene.

Stop: Slabo naglašen.
Nosna pečurka: Crna, razvijena sa širokim nozdrvama.
Usne: Zategnute, radije tanke. Gornja usna treba tačno da 

prekriva donju vilicu, ali tako da njušci ne daje zašiljen profil.
Lični dio: Ravan ili blago ispupčen, dužine jednake dužini 

lobanje.
Vilice: Makazast zagriz; sjekutići usađeni pod pravim uglom 

u odnosu na vilicu.
Oči: Dobro otvorene, braon; očni kapci nisu labavi, a pogled 

je budan.
Uši: Tanke, elastične, treperave, treba da dosežu do korjena 

nosne pečurke, ali ne i da prelaze njen vrh. Uho je usko, usađeno 
baš ispod linije oka.

Vrat: Fini, radije tanak, dug, blago zalučen.
Leđa: Vrlo mišićava i čvrsta.
Krsta: Dobro spojena, blago zasvođena.
Sapi: Prilično horizontalne.
Grudni koš: Dug, umjereno širok, spušten do nivoa laktova.
Rebra: Duga, umjereno zaobljena.
Slabine: Ravne i blago uzdignute.
Rep: Dobro usađen, tankog vrha, doseže do vrha skočnog 

zgloba. Razdragano sabljasto nošen.
Prednje noge: Vrlo proporcionalne. Lopatica je srednje 

iskošena, mišićava, ali ne i glomazna. Lakat je uz tijelo. Šape su 
ovalno izdužene, tzv. „zečje šape“; prsti suhi i zbijeni; jastučići i 
nokti crni.

Zadnje noge: Vrlo proporcionalne. Butina je dosta duga i ne 
pretjerano mišićava.

Skočni zglob je dobro usmjeren ka osi tijela i dobro spušten; 
nema zaperak.

Kretanje: Gipko i lako.

Rijetke pasmine u našim lovištima
Koža: Tanka, elastična, nije zategnuta uz tijelo, ali i ne 

dozvoljava prisustvo fanona, bora ili nabora. Sluzokože (zone 
bez dlake) crne.

Testisi: Mužjaci treba da imaju dva normalno razvijena 
testisa, potpuno spuštena u skrotum.

Dlaka: Kratka, tanka i gusta. Boja joj je bijela sa sasvim 
crnim flekama jasno iscrtanih kontura; ponekad prošarana. 
Dosta svijetla boja plamena javlja se na obrazima i „paležima“ 
iznad očiju.

Veličina: Visina grebena: mužjaci 52-58 cm, ženke 50-56 cm.
Težina: Od 28 do 32 kg.
Mane: Svako odstupanje od navedenih tačaka smatra se 

greškom čije ocjenjivanje stoji u tačnoj srazmjeri sa stepenom 
izraženosti. Glava: Ravna ili suviše zašiljena lobanja; suviše ravno 
uho, debelo, loše usađeno, suviše dugo ili kratko; kraj njuške 
suviše kvadratičnog profila; prisustvo bora ili fanona; okruglo 
oko, vidljive konjuktive. Tijelo: Slaba gornja linija; spuštene 
sapi; pretjerana obimnost; kriv rep. Noge: Nedovoljno razvijene 
kosti; spljoštane šape; zatvoren skočni zglob, gledano od nazad. 
Ponašanje: Plašljiv pas.

Eliminacione mane:
a) atipičnost, b) svaki drugi dlačni pokrivač izuzev propisanog 

standardom, c) svijetlo oko, d) ozbiljne anatomske mane, e) 
invalidne mane, f) bojažljiv ili agresivan pas i g) prognatizam.

Arieški gonič (Ariegeosis)

Omiljen mu je lov na zečeve, ali je i vrlo koristan
u traganju za srnećom i crnom divljači

Klasifikacija FCI: Grupa VII (ptičari), broj standarda 177, 
sekcija kontinentalni ptičari.

Historijski pregled: Potiče od starih francuskih ptičara koji 
su, u XIX vijeku, ukrštani sa ptičarima južnjačkog porijekla, 
bijele i oranž dlake, da bi postali lakši i okretniji. Pasmina je 
poznata i pod nazivima Braque de Toulouse i Braque du Midi. 

Opći izgled: Pas brakoidnog tipa. Snažan, energičan i 
bez suvišne težine. Poželjniji su primjerci sa suhim nogama, 
istaknutim mišićima i dobro definisanim linijama. Njegova 
bijela dlaka radije ispjegana blijedooranž flekama ili ponekad 
kestenjasto prošarana, povezana sa njegovom veličinom čini ga 
elegantnim i otmjenim. Uz to je snažan i brz. Dlaka mu je gusta, 
sjajna, kratka, tanja i kraća na glavi i ušima. Dužina tijela je nešto 
veća od visine grebena. Glava treba da je duga, uglasta i uska u 
nivou jagodičnih lukova. Leđa su mu blago duga, mišićava, vrlo 
čvrsta i ravna. Grudni koš mu je širok, dubok i dobro spušten do 
nivoa laktova.

Odlike: Prilagodljiv je svakoj vrsti lova, otporan, umiljat 
i lak za obuku. Ariješki ptičar je tip pointera, što znači da 
posjeduje instinkt za pokazivanjem. Pas koristi njušku kako bi 
ukazao lovcu na položaj plijena. Taj nagon se kod njih počinje 
iskazivati već u dobi od dva mjeseca. Osim što je pointer on je 
i višenamjenski lovački pas, koji je sposoban loviti, pokazivati i 
donositi plijen. Sve zadatke je sposoban obaviti kako na čvrstom 

Ariješki ptičar (Ariege Pointing)

Neumoran, snažan, brz,
energičan radnik za lov
na nepristupačnom terenu i pogodan za sve vrste lova

Klasifikacija FCI: Grupa VII (ptičari), broj standarda 187, 
sekcija kontinentalni ptičari.

Porijeklo: Još nije dovoljno istraženo, a postoji hipoteza 
o tome da potiče s Orijenta, a da su njihovi preci dospjeli u 
Portugal tokom posljednje decenije XIV vijeka. 

Odlike: Izvrstan lovac, koji može loviti na teškom terenu po 
bilo kakvom vremenu. Imaju urođen snažan lovački nagon. U 
dobi od 3 ili 4 mjeseca, štenci počinju pokazivati i donositi bez 
ikakvog treninga. Kao uporan lovac koji nanjuši plijen stat će 
mirno, u stanju pozornosti, s nepokretnom glavom i namršteno 
koncentriranim licem. Zacakljene oči fiksirano će zuriti, a uši 
podignute dok intenzivno osluškuje... i kada njegov izniman 
njuh osjeti blizinu plijena, zaletit će se da ga pokaže lovcu. 
Zovu ga portugalski jarebičar, jer je vijekovima korišten za lov 
na jarebice nazvane perdiz. Veoma je druželjubiv, ponekad 
svojeglav pas, naročito ako nije dovoljno socijalizovan. Mirne je 
ali oprezne naravi i interesantne izražajnosti.

Izgled: 
Veličina glave je u proporciji s tijelom, ali njena forma 

i dimenzije djeluju veće. Ona mora da bude prekrivena 
slobodnom i finom kožom bez nabora, a u slučaju da su oni 
prisutni, ne smeju da budu izraženi. Gledana sprijeda, glava 
djeluje kvadratično, a sa strane pravolinijski i dobro je povezana 
s vratom što omogućava skladno kretanje. Čelo je gotovo ravno, 
visoko, široko i simetrično. Posmatrana sa strane, lobanja je 
blago zaobljena, potiljna kvrga nije istaknuta, a stop je jasno 
vidljiv. Nosna pečurka, zajedno sa nosnikom i gornjom usnom, 
obrazuje perfektan pravougaonik. Dijelovi nozdrva sa strane su 
dobro građeni, a nozdrve su velike. Kod pasa dlake boje divokoze 
ili onih koji su slični toj boji, nosna pečurka je crna. Ako je 
boja dlake braon, mora da bude svijetio ili tamnokestenjasta, 

mada je ton boje nosa svjetliji od boje dlake. Nosnik je ravan 
i cijelom dužinom odgovarajuće širok, mora dobro da se 
podiže i da bude u ravni s gornjom površinom. Sluzokoža 
usta je nepravilno pigmentisana. Kod dobro zatvorene njuške, 
gornja usna bez pretjerivanja pokriva donju. Oči su velike i 
simetrične, kestenjaste boje u različitim nijansama, poželjno je 
da budu tamne i ovalne, horizontalno postavljene i ne upale niti 
buljave. Očni kapci se dobro zatvaraju i slobodno se pokreću. 
Prema boji nosne pečurke, rub kapaka je crn ili braon. Pogled 
je živahan i kod odraslih pasa veoma izražajan. Nadočni lukovi 
su istaknuti, ali ne pretjerano. Uši su opuštene, srednje duge, 
tanke, meke i prekrivene finom, gustom, kratkom dlakom. 
Vrh ušiju je zaobljen, a oblik ušne školjke trouglast sa širokom 
osnovom. Uši su visoko usađene i međusobno paralelno padaju. 
Na spoljašnjoj strani, pri povećanoj pažnji psa, pokazuju 
jednu ili dijve male diskretne uzdužne brazde, različite širine i 
dubine. Vrat je ravan, nije predebeo, više je duguljast, s kratkim 
podgušnjakom, i dobro je povezan s glavom, pri čemu gradi 
ugao od oko 90 stepeni. Greben nije previsok i opterećen, leđa su 
kraća, šira, ravna i potpuno horizontalna i bez vidljivog prelaza 
se nastavljaju u kratke, široke, jako mišićave i blago zaobljene 
slabine. One se nastavljaju u sapi koje su blago ukošene. Grudi 
su duboke i široke i moraju da dopiru do laktova. Donja linija 
se penje ka preponama, a stomak je blago pribran. Rep se po 
pravilu kupira u zadnjoj trećini, u zemljama gde je dozvoljeno. 
Nekupiran rep ne smije dosezati preko skočnog zgloba. Usađen 
je srednjevisoko, debeo je u korjenu i ravnomjerno se sužava ka 
kraju, ali ne prejako. U mirovanju je prirodno obješen pored 
nogu, nikada nošen između njih. U kretanju pas podiže rep 
do leđne linije ili malo iznad, i ne treba da ga nosi vertikalno 
ili zarolanog na leđima. Prednje i zadnje noge su potpuno 
paralelne s medijalnom ravni tijela, a stav tijela, gledan sa strane 
je normalan. Ekstremiteti odaju utisak stabilnosti i omogućuju 
prirodno, nesmetano kretanje. Šape su primjerene dužine, više 
okrugle nego duguljaste i nisu slične mačijim. Nokti su dobro 
skupljeni, čvrsti i prvenstveno crni. Kas je tipičan način kretanja 
u radu, iskorak je izdašan, skladan i ritmičan, a noge su dobro 
podignute. Dlaka je kratka, snažna i gusta, dobro priležuća i 
ne premekana, prirodno je raspoređena i gotovo ravnomjerno 
po cijelom tijelu, osim pod pazuhom i preponama, oko anusa 
i polnog organa, gde je svijetla i mekša. Na glavi, posebno na 
ušima, dlaka je kratka, fina i mekana. Nema poddlake, a boja 
dlake je žuta i braon jednobojna, ili sa bijelim flekama.

Visina: Od 50 cm do 56 cm.
Težina: Od 16 do 27 kg.
Životni vijek i zdravlje: Od 12 do 14 godina. Spada u 

generalno zdrave pasmine, s malim brojem oboljenja naslijednog 
karaktera. Preporučuje se testiranje roditeljskih parova na 
displaziju. 

tlu, tako i u vodi. Primarno je uzgojena radi lova na zečeve, 
prepelice, jarebice i razne vrste divljači. Ova pasmina je brza i 
energična i posjeduje izuzetan njuh. To je najpouzdaniji lovčev 
pratitelj, jer u lovu pokazuje inicijativu - lovac mu ne mora 
izdavati naredbe. Čvrsti trening je prijeko potreban kako bi se 
pas pokorio gospodarovoj volji. Takav trening ne predstavlja 
izazov jer je pas dobroćudan, poslušan i drag. 

Visina: Od 56 do 67 cm.
Težina: Od 25 do 30 kg.
Životni vijek: Od 12 do 15 godina. 

Portugalski ptičar 
(Portuguese Pointing)

Imaju urođen snažan lovački nagon, štenci počinju 
pokazivati i donositi bez ikakvog treninga

Divlja patka gluhara (Anas platyrhynchos) naša je najbrojnija 
i najkrupnija, ujedno i najznačajnija lovna vrsta od svih 

vrsta divljih pataka koje borave u našim krajevima. Kod nas se 
gnijezdi i često provodi zimu, a ako i odleti dalje prema jugu, 
ponovno se vraća tamo gdje se izlegla jer vjerna starom staništu. 
Patkovo perje je izuzetno lijepo, šareno. Vrat mu je sjajno zelen, 
s bijelom ogrlicom, grudi crvenkastosmeđe, leđa svijetlosiva, a 
rep bijel s obvezne četiri crne kovrđe. Patka je manje ukrašena, 
osnovna joj je boja svjetlije kestenjasta s brojnim prugama i 
„pačjim ogledalom“. Patka gluhara najčešća je i najraširenija 
evropska patka plivačica, također je najveća i najteža. Naraste do 
58 cm u dužinu, a teži od 850 do 1400 grama. Raspon njezinih 
krila je oko 90 cm. Živi uz bare, jezera, rijeke, umjetna jezerca 
itd. Može živjeti pet pa sve do 15 godina. Raznovrsna je u izboru 
podloge za gniježđenje, ali uglavnom bira skrivena mjesta. Nese 
9 do 13 jaja, a za mladunce se brine ženka. Mužjaci se okupljaju u 
jata prije ljetnog mitarenja. Ženka ima glasan kokodakajući zov, 
a mužjak tiho „vepp“. U letu se prepoznaje veličinom, čvrstim 
tijelom, blago zaobljenim krilima i srednje brzim zamasima 
krila. Za vrstu je tipično  zviždanje krila u letu. Gluhara je naša 
stanarica, ali se zimi skita po područjima s dovoljno hrane. 

Stanište

Široko je rasprostranjena ptičja vrsta. Živi na području 
Evrope, Azije, Sjeverne Amerike i Australije, gdje nastanjuje 

vodene površine. Češća je u kontinentalnom dijelu Bosne 
i  Hercegovine. Pripadnici vrste spolno su zreli s godinu dana 
i gnijezde se jednom godišnje, u razdoblju od marta do maja. 
Ženka jaja polaže na skrivena mjesta uz obalu, ponekad i na 
deblima vrba. Gnijezdo pravi od trave i lišća, a unutrašnjost 
oblaže paperjem. Na jajima sjedi 27-28 dana, a za to vrijeme 
mužjak stražari. Kada ženka privremeno odlazi s jaja, prekriva 
ih perjem koje iščupa iz svoga tijela. Pačići se izlegu otprilike 

nakon četiri sedmice, i ženka se dalje sama brine o njima. Već 
sljedeći dan vodi ih u vodu na prvo plivanje i više se ne vraćaju 
u gnijezdo. Mladi potrkušci čvrsto se drže njezine blizine ili 
provode vrijeme sakriveni u visokoj trski, a mami se vraćaju 
kada ih pozove karakterističnim kvakanjem. Osamostaljuju se 
s 50 do 60 dana. Hrane se biljkama (nježnim lišćem, travama, 
sjemenkama i mladim izdancima barskih biljaka, pupoljcima), 
ali jedu i kukce, crve, žabe, ribe i žitarice.

Lov 

U lovnu divljač spadaju sljedeće vrste pataka: gluhara, kržulja, 
glavata, kreketaljka, žličarka, krunata, lastarka i pupčanica. 

Najčešće se lovi patka gluhara. Prema Zakonu o lovstvu te 
Pravilniku o vremenu lova lovostajem zaštićene divljači, divlja 
patka se lovi od 1. septembra do 1. marta, a prema Operativnom 
kalendaru aktivnosti u lovištima TK za lovnu 2019./20., lovi se 
od 1. 9. 2019. do 23. 2. 2020. 
godine  Lovi se šuljanjem 
uz vodotoke i jezera, gdje 
traži hranu. Lov iz čamaca 
uz obale rijeka i jezera te 
osobito po tršćacima također 
može biti lijep i uspješan, ali 
je nužan pas aporter koji će 
donositi odstrijeljenu divljač. 
Posebnu draž ima lov na 

Aktuelan i atraktivan
Lov na gluharu

IN MEMORIAMpatke u preletu zorom ili u sumrak kada, zbog brzine njihova leta, treba dobro gađati. 
Lovovi na patke u septembru divan su način za otvaranje lovne sezone. Nekoliko je stvari 
bitno pri lovu pataka. Njihov je glavni odbrambeni mehanizam njihova nepredvidivost. 
Zbog toga treba pušku držati nadohvat ruke, i oči dobro otvoriti. Patke dolaze u niskom 
letu, naravno bez najave, ulaze u vidokrug i izlaze iz njega „dok trepneš“. Baš zato što im je 
let nepredvidiv i dinamičan, patke su pravi izazov za lovce. Jedan dan lete uz vjetar, drugi 
dan niz vjetar, a onda u bočni vjetar. Nisu prebrzi letači pa ako ih vidite da dolaze, nisu 
preteška meta za pogoditi. Zapravo je taj njihov nasumičan let razlog zbog kojeg se čine 
brzima. Divlje patke se love na nekoliko načina, ovisno o godišnjem dobu, lovnom terenu 
i osobnom afinitetu: čekanjem na preletu, pretraživanjem, prikradanjem, pogonom i 
uz pomoć mamaca. Lov dočekom na preletu prakticira se i ljeti i zimi, pokraj vodenih 
površina. Obično se izgradi kakav zaklon od priručnog materijala i tu se lovac sakrije, kada 
su glavni preleti. Lov divljih pataka je zahtjevan i dinamičan. Prvi dani lova su uglavnom 
uspješni, jer ptice još uvijek nisu toliko uplašene. Najbolje vrijeme za lov je u svitanje i 
sumrak, a divlje patke se mogu loviti i tokom dana, pretraživanjem plićih bara i rubova 
ribnjaka. Prilikom jutarnjeg lova, barem dvadesetak minuta prije svitanja, lovci moraju 
zauzeti mjesta s kojih mogu vidjeti kako patke prelijeću. S prvim zracima zore, mogu se 
čuti karakteristični zvuci krila i prve ptice koje prelijeću. Pravilo je da se na patke koje 
su visoko i ne vide se najjasnije, uopće ne puca. Tek sa svitanjem počinje najjači prelet, 
tako da lovci na dobrim mjestima tada imaju priliku pucati. Popodne se situacija mijenja. 
Lovci tada moraju biti dobro maskirani, jer prve patke koje se pojavljuju lete veoma 
visoko i nisu uopće u dometu. Mladi i nestrpljivi, neiskusni lovci, mogu tada pokvariti 
lov pucajući na svaku pticu i tako ih rastjerujući. U sami mrak, najjači je intenzitet preleta 
i lovci tada moraju biti dobro koncentrirani. Moraju paziti na pravce doleta pataka, kako 
bi mogli iskoristiti priliku za pucanje. Tokom lova na preletu, lovci moraju paziti na svoj 
raspored i međusobnu udaljenost. Osnovno je pravilo ne pucati na patke koje slijeću na 
vodu, dakle na one koje dolijeću nisko u želji da slete na „vodeno ogledalo“, jer bi se na 
taj način ozbiljno ugrozile kolege u lovu. Na poznat zvuk i šištanje što ga proizvode pačja 
krila, nišani se jedna patka iz jata pa onda druga. Često se dogodi da u sačmeni snop koji 
smo uputili prema određenoj patki „ušeta“ još pokoja. Nikada ne treba nasumce pucati 
u jato. Lov pretraživanjem je najdinamičniji, ali i najteži, jer treba „pročešljati“ kilometre 
niz rijeku, ponekad i po dubokom snijegu i s dosta minusa u zraku. U lovu pogonom, 
okolo bare ili manjeg jezera, lovci u najvećoj tišini najprije opkole čitavo područje. Pogon 
počinje na dati znak, po plićacima pješice, a sredinom čamcima, istjerivanjem divljih 
pataka iz šaša i trske. Pri pokušaju da pobjegnu iz toga kruga, po obodu ih spremno čekaju 
lovačke puške. Ovaj način lova se prakticira za ljetnih mjeseci. U praksi se koristi još jedan 
način lova – zasjeda u kamufliranim skrovištima, odnosno zonama gdje patke izjutra s 
bara dolijeću na pašu. Također ih treba čekati u večernjim satima, kada se s paše vraćaju 
na noćenje u bare i ritove. 

Oružje, etika, psi 

Prema Pravilniku o načinu upotrebe lovačkog oružja i naboja najmanji dopušteni 
promjer sačme za lov na divlje patke je 3,0-4,0 mm, a najveća dopuštena daljina 

gađanja je 40 m. Za lov na patke služi puška sačmarica u kalibrima 16 i 12. Redovito 
se koriste lovačke patrone sa sačmom od 4 mm pa se stoga puca uglavnom na većim 
udaljenostima, a zimsko perje i paperje kod pataka izvanredan je amortizer kroz koji 
sačma dosta teško prodire. Kod standardnih čokova koristi se polu i pun ili, ako je riječ 
o izmjenjivim, 1-4 i 3-4 čoka. Streljivo ne previše jako, do 34 grama punjenja. Čokovi do 
pola čoka ili malo jače te sačma promjera 2,7 mm ili 2,9 mm, jako su učinkoviti. Patke lete 
u gustim jatima pa se zna dogoditi da ih, nakon jednoga hica, padne više. Krupnija sačma 
također može poslužiti, ali kako su patke na većoj udaljenosti, posip više nije dovoljno gust 
za etičan odstrjel. Uvijek se preporučuje gađati posljednju patku u jatu, ili ako idu prema 
vama, one sa strane. Hicem u jato zna se dogoditi da padne više pataka, ali često nisu sve 
mrtve. Iako neki lovci misle da je uspjeh odstrijeliti tri patke jednim hicem, to zapravo nije 
etično. Lov na patke sam je po sebi atraktivan i zanimljiv da bi se odstrjelna kvota dostigla 
u tako kratkome roku. Za uspješan lov pataka je potreban dobar pas aporter, a kao najbolji 
pokazali su se njemački oštrodlaki ptičari, engleski špringer španijeli i bretoni. Lov pataka 
je idealan je za dresuru mlađih pasa. Naime, pas vrlo brzo nauči da treba biti miran i ostati 
pokraj lovca, a ne tokom cijele večeri i jutra jurcati uz obalu, ulaziti i kvariti lov ostalim 
kolegama.

T.M.

U prethodna dva LOVCA bilo je riječi o tome kako LD 
„Jelen” Gradačac njeguje tradiciju obilaženja svojih 

najstarijih članova. Rečeno je da to nije tek human čin nego 
i prilika za druženje sa iskusnim lovcima čiji višedecenijski 
staž uči najmlađe vještini lova i lovačkoj etici, odnosu prema 
prirodi i divljači. I dalje se druže, podučavaju, izlaze u lov, 
obilaze lovišta i pričaju o lovačkim doživljajima i običajima.

U oktobru su članovi Društva posjetili svog najstarijeg 
kolegu, Gradaščević Safeta, rođenog 1926. godine u Gradačcu. 
Od 1953. godine, od kada je položio lovački ispit i postao član 
LD „Jelen“, učinio je mnogo na unapređenju rada Društva 
i razvoju lovstva u TK i BiH. Dobitnik je raznih priznanja i 
odlikovanja, od ordena drugog reda SLO BiH, lovačke zlatne 
značke do diplome počasnog člana SLD TK. Kao uspješan 
i stručan lovac inicijator je i organizator prve Fazanerije u 
gradačačkom lovištu Turič, 1964. godine, a kao predsjednik 
i sekretar Društva doprinjeo je izrađivanju i sređivanju 
normativnih akata. Tokom posjete, u toploj atmosferi lovačkog 
druženja i dobroćudnog „bockanja“, Safet je ukratko iznio 

svoje iskustvo u sportskom i viteškom lovu: „Možda vam nije 
poznato da su lovci iz Gradačca i Srebrenika imali zajedničko, 
jedno lovište, koje širilo Majevicom i dijelom Posavine. Srne 
i divlje svinje je bilo u izobilju na Majevici. Meraklijski smo 
lovili i naćali u selima. Bilo je to nezaboravno, divno druženje. 
I sada se sjećam lovaca iz Srebrenika: Mujage, Safeta, Juse, 
Bege, Alje...(na fotografiji lovci LD „Jelen” u lovu na Majevici, 
1954. godine). Sve bi ozbiljno i u tančine organizovali. Tačno se 
znalo ko šta radi, ko je zadužen da bude na čeki, ko u hajci..., 
a bili su i zavođači kerova. Nedisciplina se nije tolerisala. Ako 
bi neko samovoljno lutao lovištem bio bi upozoren, a ko bi se 
o to oglušio bio bi isključen iz grupe. Tako smo zajedno lovili, 
uređivali, prihranjivali i uzgajali divljač, uređivali i upravljali 
tim lovištem do 1956. godine, kada su lovci iz Srebrenika 
formirali svoje LD „Majevica“. Mladim lovcima savjetujem da 
poštuju jedan drugog, etiku lovovanja i lijepe lovačke običaje, 
da uživaju u izlascima u prirodu i lovu, na način da im sportski 
lov bude prilika za ljudovanje, zabavu i odmor.“

Safet još uvijek sa kolegama izlazi u lovište Jasenica, posjedi 
na lovačkoj stolici, sluša šumu i kerove. „Lov je velika strast“, na 
kraju sa sjetom reće naš Sajo.

Fahrudin Gromić

Lovačko društvo „Jelen” Gradačac

Tradicija druženja 
sa najstarijima 3

Mazalović (Osman)Alija
(1946. – 2019.)

Kao član LD „Sokolina“ Kladanj od 
1977. godine, naš dragi rahmetlija Alija je 
obavljao razne dužnosti, od predsjednika 
Sekcije, glavnog lovovođe Društva i člana 
Upravnog odbora. Dao je veliki doprinos 
u radu Društva i razvoju lovstva radi čega 

je odlikovan i največim lovačkim priznanjem, diplomom 
počasnog člana. Poštovan i veliki ljubitelj lova i prirode 
i zauvjek će ostati u sjećanju svih koji su ga poznavali, a  
posebno članovima njegove Lovačke grupe „Javorak“ u Sekciji 
„Kladanj“. Neka mu je vječni rahmet. 

LD „Sokolina“ Kladanj

Ćehajić Ferid
(1946. - 2016.)

U septembru su se navršile tri godine 
od kako je u sedamdesetoj godini života 
na ahiret preselio naš Ferid. Više puta je 
nagrađivan zbog svojih zasluga u razvoju 
lovstva. Dobitnik je lovačke srebrene značke. 
Zbog svoje uzornornosti i drugarstva ostao 
je u trajnom i dragom sjećanju svih nas, a 

naročito lovcima iz LS „Šićki Brod“. Neka mu je vječni rahmet.
LD „Tuzla“ Tuzla

Čajić (Niko) Stjepan
(1933. - 2019.)

Prvog dana novembra je preminuo naš 
Stjepan, počasni član LD „Tuzla“. Zbog 
svojih vrlina, discipline i drugarstva bio 
je vrlo cijenjen i poštovan među svojim 
drugovima. Članovi Društva će ga zadržati 
u najljepšoj uspomeni, a naročito kolege iz 

Sekcije „Pasci-Par Selo“. Počivao u miru Božjem.
LD „Tuzla“ Tuzla

Šimić Blaško
(1947. - 2019.)

U septembru, u sedamdeset i drugoj 
godini života, preminuo je naš Blaško. Kao 
član LD „Tuzla“ s punih 46 godina staža,  
nagrađivan je više puta zbog svojih zasluga u 
unapređenju rada Društva i razvoju lovstva. 
Zbog svoje plemenite naravi, iskrenog 

prijateljstva i ozbiljnog pristupa lovačkim obavezama, ostat će 
u trajnom i dragom sjećanju svih nas, a naročito kolegama iz 
LS „Šićki Brod“. Pokoj mu duši.

LD „Tuzla“ Tuzla

Milošić (Ilija) Marko
(1932. - 1989.)

Navršilo se 30 godina od smrti našeg 
Marka, omiljenog i dugogodišnjeg člana 
LD „Tuzla“. Njegovu ljubav prema prirodi 
i lovu, koju je sa nama nesebično dijelio, 
nikada nismo zaboravili. Još je prazno 
mjesto u našim redovima, nedostaje nam, 

ali će živjeti u našim mislima i lovačkim uspomenama. Velika 
mu hvala za sve trenutke provedene sa njim i za sve što je, kao 
uzoran član, učinio za Društvo i LS „Dokanj“. Pokoj mu duši.

LD „Tuzla“ Tuzla



Dani Saveza 
lovačkih društava Tuzlanskog kantona


